
ԱՄՓՈՓԱԹԵՐԹ
Հայաստանի Հանրապետության կառավարությանն առընթեր ազգային անվտանգության ծառայության սահմանապահ զորքերի, Հայաստանի Հանրապետության կառավարությանն առընթեր Հայաստանի Հանրապետության ոստիկանության կամ ազատազրկման վայրերի վարչակազմի կողմից ապաստանի խնդրանքի ընդունման և այն լիազոր մարմնին փոխանցելու կարգը սահմանելու մասին ՀՀ կառավարության որոշման նախագծի վերաբերյալ շահագրգիռ մարմինների ներկայացրած դիտողությունների և առաջարկություննների մասին
	№
	Առարկության, առաջարկության հեղինակը
	Բովանդակությունը
	Եզրակացություն
	Կատարված փոփոխությունները

	1.

	ՀՀ ֆինանսների նախարարություն
	Առաջարկություններ և դիտողություններ չկան
	
	

	2.
	ՀՀ ԿԱ պետական եկամուտների կոմիտե
	Առաջարկություններ և դիտողություններ չկան
	
	

	3.
	ՀՀ ազգային անվտանգության ծառայություն
	1. Որոշման 2-րդ կետում «սահմանային անցման կետերում» բառերը փոխարինել «ՀՀ պետական սահմանի անցման կետերում» բառերով` համապատասխան փոփոխություններ կատարելով նաև նախագծի ամբողջ տեքստում: 
2. 1-ին հավելվածի վերնագրում «ՈՍՏԻԿԱՆՈՒԹՅԱՆ» բառից առաջ ավելացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը:
3. 1-ին կետում «սահմանապահ» բառից առաջ ավելացնել «ազգային անվտանգության ծառայության» բառերը:
4. 3-րդ կետում «անձնագրի, անվավեր անձնագրով կամ ՀՀ մուտքի վիզա չունեցող» բառերը փոխարինել «համապատասխան փաստաթղթերի կամ ՀՀ մուտքի վիզայի մերժում ստացած կամ Հայաստանի Հանրապետություն անօրինական մուտք գործած և» բառերով: 
5. 7-րդ կետը շարադրել հետևյալ խմբագրությամբ.
«7. Առանց համապատասխան փաստաթղթերի կամ ՀՀ մուտքի վիզայի մերժում ստացած կամ Հայաստանի Հանրապետություն անօրինական մուտք գործած ապաստան հայցողներն ուղեկցվում են տարանցիկ գոտում գտնվող կամ այդ նպատակով անցման կետի տարած-քում սարքավորված հատուկ կացա-րաններ և պահվում են այնտեղ ՀՀ կառավարության 2013 թվականի հուլիսի 18-ի N 783-Ն որոշմամբ հաստատված կարգով` մինչև ապաստանի հայցի ընդունումն ու գրան-ցումը»: 
6. 9-րդ կետից հանել «(այսուհետ` ՄԱԿ ՓԳՀ)» բառերը:
7. 2-րդ հավելվածում «հետևյալ» բառից հետո ավելացնել «իրերը և» բառը: 
	Որոշման նախագծի 2-րդ կետը հանվել է` հաշվի առնելով ՀՀ արդարադատության նախարարության դիտողությունը 
Ընդունվել է
Ընդունվել է

Ընդունվել է 

Ընդունվել է

Ընդունվել է 

Ընդունվել է

	Կատարվել է համապատասխան լրացում

Կատարվել է համապատասխան լրացում

Կատարվել է համապատասխան փոփոխություն
Նախագծի 7-րդ կետը շարադրվել է նոր խմբագրությամբ
Կատարվել է համապատասխան փոփոխություն
Կատարվել է համապատասխան լրացում

	4.
	ՀՀ ոստիկանություն

	Նախագծի 1-ին հավելվածի 1-ին կետում «ՀՀ ոստիկանության բաժինների» բառերը փախարինել «ՀՀ ոստիկանության տարածքային մարմինների» բառերով` ՀՀ կառավարության  2004 թվականի ապրիլի 29-թիվ 806-Ն որոշմանը համապատասխան: 

 Նույն հավելվածի 4-րդ կետում համատեղ հրամանի անվանումը համապատասխանեցնել «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջներին: 

Հաշվի առնելով 1-ին հավելվածի 11-րդ կետը անհրաժեշտ է նաև հստակեցնել, թե 7-րդ կետով նախատեսված կատեգորիայի անձինք, ոստիկանությանը դիմում ներկայացնելու դեպքում, որտեղ են պահվելու: 


	Ընդունվել է
Ընդունվել է

Ապաստանի խնդրանք ներկայացրած անձանց ոստիկանությունում պահելու  անհրաժեշտություն չկա, քանի որ ապաստանի խնդրանքը ոստիկանությունում գրանցվելուց հետո անձն ուղղորդվելու է միգրացիոն պետական ծառայություն: 


	Հավելվածի 1-ին կետը լրամշակվել է
Հրամանի անվանումը համապատասխանեցվել է ՀՀ օրենսդրության պահանջներին

	5.
	ՀՀ արդարադատության նախարարություն
	1. Նախագծի վերնագիրը չի համապատասխանում «Փախստականների և ապաստանի մասին» Հայաստանի Հանրապետության օրենքի /այսուհետ՝ Օրենք/ 46-րդ հոդվածի 4-րդ մասի պահանջներին, համաձայն որի՝ Հայաստանի Հանրապետության կառավարությունն է սահմանում սահմանապահ զորքերի, ոստիկա-նության կամ ազատազրկման վայրի վարչակազմի կողմից ապաստանի խնդրանքի ընդունման և այն լիազոր մարմնին փոխանցելու կարգը: Այդ առումով անհրաժեշտ է նախագծի վերնագիրը համապատասխանեցնել Օրենքի վերոնշյալ հոդվածի պահանջներին: Նախագծի վերնագրից անհրաժեշտ է հանել նաև քաղ. Երևան բառերը:
2. Նկատի ունենալով Իրավական ակտերի մասին Հայաստանի Հանրապետության օրենքի 45-րդ հոդվածի 2-րդ մասի պահանջները՝ նախագծի 2-րդ կետն ու նախագծի հավելված N 1-ի /այսուհետ՝ հավելված N 1/ 10-րդ կետն անհրաժեշտ է վերախմբագրել՝ անհիմն կրկնություններից խուսափելու համար: Միևնույն ժամանակ գտնում ենք, որ վերոնշյալ կետերի դրույթները նպատակահարմար է սահմանել հավելված N 1-ում՝ նկատի ունենալով Օրենքի 46-րդ հոդվածի 4-րդ մասի պահանջները:
3. Նկատի ունենալով Իրավական ակտերի մասին Հայաստանի Հանրապետության օրենքի 45-րդ հոդվածի 2-րդ մասի պահանջները՝ նախագծի հավելված N 1-ի 3-րդ կետն անհրաժեշտ է հանել, քանի որ Օրենքի 46-րդ հոդվածի 4-րդ մասով արդեն իսկ սահմանված են այդ դրույթները: Միևնույն ժամանակ անհրաժեշտ է նկատի ունենալ, որ հիշյալ կետի դրույթ-ների սահմանումը չի հանդիսանում նախագծի կարգավորման առարկա:
4. Նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի պահանջները՝ նախագծի N 1 հավելվածի  4-րդ և 7-րդ կետերում անհրաժեշտ է հղում կատարել իրավական ակտերի կրճատ անվանմանը:
5. Հավելված N 1-ի 1-ին կետից անհրաժեշտ է հանել այսուհետ՝ ՀՀ բառերը:

	Ընդունվել է 

Ընդունվել է

Ապաստանի խնդրանքի գրանցումն իրականացվում է ապաստանի խնդրանք ներկայացրած անձի  հետ հարցազրույց անցկացնելու միջոցով: Հարցազրույցը և ապաստանի խնդրանքի գրանցումը փոխկապակցված են, ուստի նպատակահարմար է այն նախատեսել նախագծում   
	Վերնագիրը խմբագրվել է, ինչպես նաև հանվել է քաղ. Երևան բառերը
Նախագծի 2-րդ կետը հանվել է, իսկ 10-րդ կետը լրամշակվել է

Նշվել է իրավական ակտի կրճատ անվանումը

Կատարվել է համապատասխան փոփոխություն




